
GOUVÈNÈ CUOMO ANONSE PLIS PASE $17 MILYON DOLA POU FÒME DOKTÈ YO NAN RECHÈCH KLINIK 

EPI POU AMELYORE SWEN SANTE A NAN NEW YORK 

 

Sibvansyon yo Pral Avanse Rechèch Byomedikal ak Deteksyon ak Tretman Plizyè Kalite Maladi 

 

Jodi a, Gouvènè Andrew M. Cuomo te anonse yo bay yon sibvansyon pou plis pase $17 milyon dola pou 

31 enstitisyon medikal akademik toupatou nan eta a pou ede fòme doktè chèchè k ap travay sou pwojè 

rechèch klinik, depi nan prevansyon obezite pou rive nan tretman pou maladi glokòm.  

 

Gouvènè Cuomo di konsa, “Empire Clinical Research Investigator Program bay sipò enpòtan pou lopital 

yo ki toupatou nan eta a pou fòme doktè yo nan rechèch klinik epi pou amelyore deteksyon ak tretman 

maladi yo. Sibvansyon sa yo ap ede mete lopital New York yo tou nan yon pozisyon premye lopital 

entènasyonal nan byo-medsin, pou atire bon jan doktè ak etidyan lamedsin epi pou monte repitasyon 

eta nou an pou fiti finansman federal nan rechèch. Men sitou, pwogram sa a ap amelyore kalite swen 

sante nan eta a ki pral ede kreye kominote ki pi an sante ak pi fò pandan anpil ane k ap vini.” 

 

Klike la a pou jwenn yon lis enstitisyon ki resevwa sibvansyon yo.  

 

Yo bay sibvansyon sa yo avèk Empire Clinical Research Investigator Program (ECRIP), ki bay finansman 

pou montre lopital yo kijan pou fòme doktè yo nan rechèch klinik.  Lajan an sèvi pou depans pou doktè 

yo nan fòme kamarad yo ak pou depans ki asosye pou fè rechèch klinik. Depi manm ECRIP yo fini 

fòmasyon yo nan pwogram sa a, y ap byen prepare pou aplike pou National Institutes of Health (NIH) ak 

pou lòt finansman rechèch federal. Sibvansyon sa yo pral ede fòme plis pase 100 doktè chèchè nan 

pwochen dezan yo.  

 

Manm Komisyon Sante Eta a, Nirav. R. Shah, M.D., M.P.H., di konsa, “Eta New York, ki te premye eta nan 

finansman federal rechèch, pa t kapasb jwenn plis pase finansman NIH jan li gen plis pase twa deseni epi 

kounye a li klase twazyèm eta nan nasyon an  nan jwenn finansman NIH. “Finansman ECRIP se yon 

mwayen ki enpòtan anpil pou ranvèse tandans sa a. Pwogram ki fèk deziyen an pral ede ogmante 

kantite chèchè klinik yo ak pi byen mete enstitisyon New York yo nan pozisyon pou fè konpetisyon pou 

lajan rechèch federal.”  

ECRIP bay finansman pou rechèch ki asosye avèk kominote epi ki espesifik pou yon zòn sèvis enstitisyon 

an. Se yon pwogram ki louvri ak fleksib k ap pèmèt enstitisyon yo anboche manm yo nan nenpòt sijè ki 

reprezante yon domèn ki enpòtan pou enstitisyon an sou plan estratejik. Yo te re-òganize pwogram nan 

ane sa a pou kontinye Sibvansyon Endividyèl yo pou tout lopital ansèyman yo epi pou kreye pi gwo 

Center Awards ki baze sou ekip pou enstitisyon ki pi avanse nan rechèch byomedikal.  

 

Sibvansyon endividyèl yo ap bay $150.000 dola pou chak nan 19 enstitisyon yo. Manm ECRIP yo ap 

resevwa fòmasyon nan plizyè domèn rechèch, tankou: deteksyon kansè nan tete; maladi jenetik tibebe 

ki fèk fèt; chòk nan mwal epinyè; maladi kadyo-vaskilè; rechèch nan echèl nano pou grèf chirijikal; 

prevansyon VIH; akoutimans nan alkòl; kontwòl doulè; epi kay medikal ki konsantre sou pasyan.  

 

Center Awards yo ap bay $1.197.766 dola pou chak nan 12 enstitisyon pou fòme yon ekip ki gen omwen 

senk manm pou chak enstitisyon. Center Awards la pou ankouraje devlopman klinisyen chèchè pandan y 

ap bay finansman lansman pou nouvo sant sibvansyon federal yo lè yo egzije lopital ansèyman yo pou yo 

fòme ekip rechèch yo toutotou tèm yo. Eta New York nan yon pozisyon anba mwayèn nasyonal la nan 

kotizasyon li nan finansman NIH pou sibvansyon sant yo, epi devlopman ekip la enpòtan pou mete 

enstitisyon New York yo nan yon pozisyon pou fè konpetisyon pou finansman federal. Diferans nan 

pèfòmans sa a reprezante prèske $200 milyon dola nan finansman federal anyèl pou rechèch 

byomedikal ECRIP vize pou retabli. 

 

Lopital ansèyman yo te gen chwa pou soumèt yon abstrè segondè ki fòme nan yon tèm apa ki endepandan 

avèk pwojè prensipal la. Enstitisyon sa yo pral separe finansman sibvansyon yo ant de pwojè. Chak nan 

tout 12 enstitisyon yo angaje omwen $200.000 dola nan finansman ekivalan dirèk pou pwojè yo.  

 

Mary Jane Massie, M.D., prezidan, Konsèy Eta New York pou Edikasyon Medikal Etidyan ki Gradye ak 

prezidan, Komite Edikasyon Medikal pou Etidyan ki Gradye nan Memorial Sloan-Kettering Cancer Center, 

di konsa, “Nou gen chans pou kalite dirijan Manm Komisyon Shah, epi nou kontan anpil pou sèl opòtinite 

edikasyon ECRIP ofri pou jèn doktè nou yo. Mwen te fèk vin ap patisipe avèk Konsèy Eta a pou GME lè li 

te vin patisipe yon fason dinamik nan rechèch byometrik pou chèche solisyon pou ranvèse yon tandans k 

ap bese nan kantite syantifik rechèch yo, ak nan finansman jeneral NIH, pou enstitisyon New York yo. 

Nou kontan anpil pou kokennchenn posiblite pwogram re-òganize sa a pral bay pou avanse rechèch 

klinik toupatou nan Eta a.” 

 

Konsèy Eta New York pou Edikasyon Medikal Etidyan ki Gradye te kreye ECRIP ki sipòte fòmasyon doktè 

yo nan rechèch klinik depi ane 2002.  

 

Jo Wiederhorn, Prezidan ak Direktè Jeneral Associated Medical Schools of New York, di konsa, “ECRIP 

reprezante yon envestisman enpòtan nan devlopman karyè bonè pou syantifik ki gen talan epi li ede 

jwenn lòt sibvansyon rechèch federal pou sant medikal akademik Eta New York. Pwogram nan sipòte lòt 

kolaborasyon pou rechèch ak fòmasyon pami sèt sant rechèch klinik ak translasyon – sant ki resevwa 

finansman National Institutes of Health yo devwe pou fasilite ritm translasyon dekouvèt syantifik an 

terapi reyèl.”  

Dr. Steven J. Corwin, Direktè Jeneral New York-Presbyterian Hospital, di konsa, “New York-Presbyterian 

gen lonè epi nou kontan anpil pou resevwa finansman nan Empire Clinical Research Program. Yon pati 

enpòtan misyon nou kòm yon sant medikal akademik se pouswit dekouvèt syantifik ak rechèch 

byomedikal pou amelyore swen sante pasyan yo. Avèk sibvansyon a yo, chèchè ki nan New York-

Presbyterian/Weill Cornell Medical Center ak New York-Presbyterian/Columbia University Medical 

Center pral gen opòtinite enpòtan pou kontribiye nan pwogrè medikal epi pou tradui nouvo dekouvèt yo 

an apwòch tounèf pou amelyore sante Nouyòkè yo.” 

 

Steven M. Safyer, Prezidan ak Direktè Jeneral, Montefiore Medical Center, di konsa, “Montefiore gen 

lonè pou resevwa sibvansyon nan Empire Clinical Research Investigator Program Eta New York. Sipò 

New York pral agrandi lajè fòmasyon pou gwoup chèchè klinik debitan yo pou ajoute efikasite konparatif 

epi pou sipòte gwo efò ki fèt deja nan Montefiore. Nou bat bravo pou New York poutèt yo ogmante 

finansman pou rechèch la, epi nou espere kontinye travay avèk Depatman Sante pou enfòme ak 

amelyore pratik klinik sou plan lokal ak toupatou nan Eta New York.” 

 

Thomas McGinn, M.D., prezidan lamedsin, North Shore-LIJ Health System, di konsa, “Fòmasyon klinisyen 

nou yo ki pi bon ak pi briyan nan rechèch medikal ak swen sante ki konsantre sou pasyan, nan tout 

lopital nou yo, se yon priyorite sistèm sante a. Ankourajman devlopman rechèch klinisyen yo pandan n 

ap bay finansman lansman pou nouvo pwojè rechèch kalite sant federal se yon viktwa pou tout moun – 

doktè yo, pasyan yo ak lopital yo.” 

 

Mark Taubman, M.D., dwayen University of Rochester School of Medicine and Dentistry, di konsa, 

“Swen chirijikal ak pwosedi ki baze sou lamedsin se youn nan pi gwo eleman sistèm swen sante Etazini, 

avèk plis pase 230 milyon ki fèt chak ane pou plizyè pwoblèm sante tankou kansè, maladi kadyo-vaskilè, 

ak estwok. Pwojè sa a pral sipòte rechèch pwofesè debitan yo ak estajyè yo nan plizyè depatman epi l ap 

konsantre sou idantifikasyon varyasyon yo nan swen sante ak nan faktè risk yo, pou elimine 

konplikasyon yo, epitou pou devlope modèl ki rantab pou swen sante san pwoblèm yo kapab imite nan 

Eta New York.” 

 

Robert D’Amico, M.D., Prezidan, Depatman Oftalmoloji nan Richmond University Medical Center, di 

konsa, “Premye sibvansyon ECRIP Richmond University Medical Center’s (RUMC), pou yon pwojè 

rechèch translasyon sou zye, se rezilta yon kolaborasyon ant RUMC ak SUNY Downstate. Pwojè sa a 

itilize pwen fò klinik RUMC avèk rechèch dènye modèl ki fèt nan SUNY Downstate. De manm ECRIP pral 

resevwa sipò pou devlope yon rezo trabekilè atifisyèl pou trete maladi glokòm, yon maladi ki ka lakòz 

moun avèg ki afekte sitou popilasyon ki resevwa sèvis tradisyonèl RUMC.” 

 

Margaret Paroski, M.D., direktè medikal Kaleida Health, di konsa, “Kaleida Health gen lonè pou jwenn de 

abstrè nou yo resevwa finansman. Finansman enpòtan sa a pral ede kontinye fòme doktè nou yo kòm 

chèchè klinik avèk objektif pou avanse byosyans nan Buffalo ak Lwès New York.’  

Pou jwenn plis enfòmasyon sou pwogram ECRIP, ale nan sitwèb: 

http://www.health.ny.gov/professionals/doctors/graduate_medical_education/ecrip/.  

